LAJME

Ngritja e kapaciteteve teknike dhe njerézore né fokus té aktiviteteve té Qendrés Rajonale té
Kapaciteteve Kibernetike té Ballkanit Peréndimor (WB3C)

Né kuadér té pérmbushjes sé objektivave strategjiké né terma té ngritjes sé kapaciteteve, AKCESK mori
pjesé né "Trajnimin e trajneréve pér higjienén kibernetike" té zhvilluar nga WB3C né Podgoricé. Q&llimi i
trajnimit ishte fugizimi i kapaciteteve mbi higjienén kibernetike té ekspertéve nga rajoni i Ballkanit
Peréndimor, né mbéshtetje té perspektivés Evropiane dhe péraférimit Evropian té kuadrit rregullator té
rajonit.

Qendra do té ofrojé mbéshtetje té vazhdueshme pér vendet e Ballkanit Peréndimor pérmes rritjes sé
bashképunimit dhe trajnimit né fushén e sigurisé kibernetike, diplomacisé kibernetike, mbrojtjes sé
infrastrukturave kritike té informacionit, menaxhimit té incidenteve Kkibernetike dhe krimit
kibernetik, duke adresuar nevojat dhe kontribuar né shkémbimin e informacionit dhe praktikave mé té
mira.

Pjesémarrja aktive né trajnimet dhe aktivitetet e organizuar nga WB3C i shérben AKCESK drejtpérdrejté
né rritjen e bashképunimit rajonal dhe pérafrimin e kuadrit rregullator me shtetet anétare té BE-sé.

